
L I B RO S

Nace YUNQUE por ra-
zón de urbanidad po-
lítica.Nuestra sensibi-

lidad no podía resistir más
tiempo al espíritu, en cierto
modo conservador, que se
pretendía que tuviese
“Guión”: por eso nos separa-
mos. Somos incompatibles
con toda idea apoyada en el
fondo turbio de la conve-
niencia o del egoismo perso-
nal (...) Por último repetimos
que es preciso, a toda costa,
modificar el tono conserva-
dor que se pretende imponer
a la República española y ti-
monearla decididamente con
rumbos de izquierda. Tal es,
adecuadamente, nuestra de-
finición”

“Es necesario insistir, con in-
quebrantable contumacia, en
la necesidad vitalísima de dar
vida propia a las regiones (...)
Debemos, especialmente ga-
llegos, catalanes y vascos, lu-
char con denuedo, para que
salga de la próxima Asamblea
nacional constituyente un
Estado de acusada estruc-
tura federal”

Con tales palabras nos dous
editorias que a principia-
ban, xurdía, o 14 de maio de
1931 –isto é, un mes máis
tarde da proclamación da IIª
República Española-, na ci-
dade de Lugo,o primeiro nú-
mero de Yunque, “periódico
de vanguardia política”. Nin
que dicir ten, estamos, xa que
logo, diante dunha cumprida
mostra da aparición, na dé-
cada dos anos trinta do sécu-
lo pasado, de publicacións li-
terarias, políticas, ou litera-
rio-políticas, no noso país
destacadas aínda polo seu in-
equívoco carácter progresista
e mesmo decididamente par-
tidario de que Galiza puidese
atinxir, na nova situación que
se deseñaba logo da caída da
monarquía de Afonso XIII,
un réxime de plena autono-
mía ou incluso figurar con
voz propia na conformación
dun novo Estado Federal pa-
ra España. Estudos como os
levados adiante no seu día
por César Antonio Molina,
Modesto Hermida ou Clau-
dio Rodríguez Fer foron bo-
tando luz xa no seu momen-
to arredor dunha xeira –a dos
anos da República- na que
tantas esperanzas se enxerga-
ron no horizonte. Porén, nin
no quefacer dos analistas ci-
tados nin aínda naqueloutros
que chegaron da man de Xe-
sús Alonso Montero, X. Gon-
zález Gómez ou, modesta-
mente,do autor das presentes
liñas podía figurar unha refe-
rencia concreta ao papel des-
envolvido por Yunque, toda
vez que resultou imposíbel
acceder á colección completa
da publicación luguesa; de
feito, foi Alonso Montero
quen (1997) chegou a ofrecer
unha edición facsimilar do
número 6. Por iso é de agra-
decermos e de congratular-
nos pola presenza dun volu-
me que contén, finalmente,

os seis números da andaina
de Yunque, desde aquel que
veu a luz pública o 1 de maio
de 1931 deica o derradeiro,
que saíu á rúa en outono de
1932. Débese, dunha banda,
ao labor de Elvira M. Meilán
e aínda ao de Claudio Rodrí-
guez Fer o feito de podermos
contar coa citada colección
completa. Doutra parte, é
mérito do equipo formado
por Lúis Alonso Girgado,
Marisa Moreda Leirado e
María Vilariño Suárez a edi-
ción facsmiliar, precedida po-
lo correspondente estudo
preliminar, dos seis números
de Yunque. Unha edición le-
vada adiante desde o Centro
Ramón Piñeiro e que edita a

Xunta de Galicia.

N u n
b r e v e
percorri-
do polas pá-
xinas do estu-
do preliminar
podemos destacar,
daquela, que Yunque
é o resultado da acción
da esquerda republicana
luguesa, logo da ruptura co
grupo conservador co que
mantiveran antes os destinos
de Guión. Se ben que non
aparece o seu nome de forma
expresa até o número 4, sabe-
mos que a dirección de Yun-
que correu de parte de Ánxel
Fole; canto aos artigos, de ca-
rácter político e social, os seus
autores son Víctor Casas, Xo-
sé Gayoso, R. Martínez Ló-
pez, X. López Durá e Ramón
Piñeiro (quen asina como
“Luís de Ventoso”).

Pero se Yunque comezou sen-
do un periódico de vangarda

política, na súa segunda etapa
–conformada polos números
4, 5 e 6- decídese máis ben
pola literatura. En opinión de
Claudio Rodríguez Fer, unha
revista de “vangarda integral”.
Efectivamente, e de forma es-
pecial nos números 5 e 6, o
espazo literario gaña terreo e
asistimos así á presenza de
textos de Cunqueiro, Xulio
Sigüenza, Luís Pimentel ou F.
García Lorca. Sen que nin-
gunha orientación ou “ismo”
concreto veña definir o conti-
do das páxinas da publica-
ción luguesa, interpretamos
as palabras de Rodríguez Fer
no sentido de que, fronte ao
que acontece con outras re-
vistas contemporáneas, en
Yunque as colaboracións que
se recollen pertencen por en-
teiro –ou case por enteiro- a

escritores, ilus-

trado-
r e s . . .

c o m -
prometi-

dos coa moder-
nidade, sen que rexis-

tremos textos ou outras
aportacións chegadas dos
“maiores”.

Así pois, estamos diante nun
novo e magnífico documen-
to que nos ha de permitir
volver aínda sobre a renova-
ción cultural galega dos anos
20-30 e, xa que logo, revisar,
clarificar, matizar... o que ia-
mos coñecendo dese tempo
apaixonante.

VV.AA. Yunque, Ed. Xunta de
Galicia, Santiago, 2006,
51+80 páxinas

Literatura e República en Lugo

Xosé Ramón Pena

Tempo de vangarda

Avida de Xesús está
recollida de ma-
neira privilexiada

nos evanxeos e non
poucos eséxetas cris-
tiáns consideran que a
través dos mesmos po-
demos achegarnos au-
tenticamente á figura de
Cristo. Con todo cóm-
pre admitir que os evan-
xeos, tanto os canónicos
coma os apócrifos,
constitúen por si mes-
mos un xénero literario:
son opúsculos catequís-
ticos que refiren unha
historia, pero non debe-
mos esixirlles as caracte-

rísticas
dos libros

modernos de his-
toria. Non son, xa que
logo, simplemente li-
bros de historia e a críti-
ca histórica moderna
pode aplicar os seus
principios aos autores
destes escritos e sor-
prendelos nunha fla-
grante transformación
doutrinal dos feitos: esa-
xerándoos ou facéndoos
máis marabillosos coa
finalidade de gañar máis
adeptos para a relixión
que ensinan. Tal inter-

pretación cabe aplicarlla
ao embarazo milagroso
da “virxe” María e ao
nacemento de Xesús.

Tendo en conta este
contexto, resulta plena-
mente lexítima, mesmo
desde a crítica histórica
moderna, a interpreta-
ción que Bernardino
Graña, unha figura cen-
tral da literatura galega,
nomeadamente no eido
da lírica, nos ofrece, na
súa primeira novela,
Protoevanxeo do neto de
Herodes, do nacemento
e dos primeiros anos da

vida de Xesús. En
e f e c to,

B. Graña
narra o evan-

xeo da infancia de
Xesús realizando un-

ha reinterpretación cen-
tral da Biblia, a partir
sobre todo dos evanxeos
apócrifos, para situar
dun xeito crible e, den-
tro do que cabe ata nor-
mal, a figura de Cristo.
Na novela e a través das
figuras centrais de Ma-
ría e Xosé, que por certo
é o que máis fala, ná-
rranse os acontecemen-
tos que van desde o na-
cemento de Xesús ata
que este cumpre os doce
anos. O relato amósanos
a María como una rapa-
riga interna do Templo,
descendente da liña de
David, da que os Sumos
Sacerdotes botan man

para casala en segredo
con Antíprato, fillo de
Herodes, pero que mili-
ta no nacionalismo xu-
deu. Persuádena así
mesmo de que o que le-
va no ventre, é semente
divina e que, con Antí-
prato ou sen el, será nai
dun príncipe prohibido.
Afastada de Antíprato,
fica como viúva e cásana
co parente máis próxi-
mo dispoñible, que é
Xosé, pai doutros fillos e
que o relato presenta co-
ma un fanático esenio e
carpinteiro de sona. Xe-
sús pois é fillo de Antí-
prato e en consecuencia,
neto de Herodes. Un
Xesús nacionalista, o li-
berador agardado para
acabar coa helenización
que impoñen os invaso-
res romanos e cuxa con-
cepción e nacemento é
disfrazada pola imaxi-
nación de B. Graña ou
dos mesmos Evanxeos
no medio dunha mila-
greira caterva de anxos,
ata o punto de que a
mesma María chega a
pensar que “todos son
anxos arredor de nós” e
cando non é un anxo, é
un paxaro, un pimpín o
que os axuda e orienta.

Amentamos máis arriba
a coherencia da interpre-
tación de fai B. Graña
mesmo cos postulados
de crítica histórica mo-
derna. Volvemos agora
sobre o mesmo, mais
desde a perspectiva de
que a súa novela é obra
dun creador ficcional.
Un fascinador, xa que lo-
go, que se serve de perso-
naxes reais e acontece-
mentos historicamente
verificables. Insire pois o
autor ficción na realida-
de e esa é a súa obriga
como novelista. E a fic-
ción, como marcador se-
mántico, atorda todo
canto toca, no senso de
que o converte en fic-
ción. Por máis que B.
Graña reivindique que a
súa novela está moito
máis documentada que
a de parecida temática de
Saramago e que todo no
que na mesma se di está
xustificado, o imperio da
ficción é inexorable tal
como escribía Álvaro
Pombo: “tan pronto co-
mo se ficcionaliza un
contexto histórico deter-
minado, todo el por en-
teiro fica sometido ás leis
da ficción”. Así pois, non
é Protoevanxeo do neto
de Herodes un libro de
historia, senón unha
atrevida ficción, presen-
tada con léxico exquisito
e selecto e unha auténti-
ca sintaxe galega.

GRAÑA, Bernardino,
Protoevanxeo do neto de
Herodes, Ed. Xerais,
Vigo, 2006, 296 páxinas

A pomba dos anxos
Na autenticidade da sintaxe

Francisco Martínez Bouzas


